Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ 

ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N  1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ,  ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ» ՈՐՈՇՄԱՆ ԸՆԴՈՒՆՄԱՆ
	1. Ընթացիկ իրավիճակ և իրավական ակտի ընդունման  անհրաժեշտությունը 
    ՀՀ ՖՆ Դիլիջանի ուսումնական կենտրոնի շահագործումն արդյունավետ կազմակերպելու նպատակով, ինչպես նաև շինարարության ընթացքում ի հայտ եկած նոր հանգամանքների պատճառով մի շարք փոփոխություններ են կատարվել օբյեկտի նախագծանախահաշվային փաստաթղթերում, մասնավորապես` նախագծվել և կառուցվում են գիտաժողովների մեծ դահլիճը, սպորտհրապարակներն սպասարկող մասնաշենքը, խմելու ջրի պահուստային ջրամբարները, խմելու ջրի մաքրման կայանը և պոմպակայանը, ընդլայնվել է ստորգետնյա ավտոկայանատեղին, որոնց պահանջը հնարավոր չէր կանխատեսել: Այդ աշխատանքների և ծառայությունների ձեռքբերումը գնման այլ ընթացակարգերով կիրառելու դեպքում ժամկետի առումով թույլ չէր տա դրանք իրականացնել սահմանված ժամկետներում, որի պատճառով ծագում է պետության համար գնման անհետաձգելի պահանջ: 
ՀՀ ՖՆ Դիլիջանի ուսումնական կենտրոնի վերակառուցման աշխատանքներում` վերոհիշյալ փոփոխություններով պայմանավորված, շինմոնտաժային աշխատանքների կատարման համար կպահանջվեն լրացուցիչ ժամկետներ: 

	 ՀՀ կառավարության որոշման նախագծով առաջարկվում է ՀՀ ՖՆ Դիլիջանի ուսումնական կենտրոնի վերակառուցման աշխատանքների, դրանց նկատմամբ տեխնիկական և հեղինակային հսկողության ծառայությունների կնքված պայմանագրերով սահմանված ժամկետները նախատեսված 2015 թվականի հոկտեմբերի 1-ի փոխարեն տեղափոխել մինչև 2015 թվականի դեկտեմբերի 1-ը ներառյալ: 
Հաշվի առնելով, որ Իջևանի տարածքային հարկային տեսչության վերակառուցվող վարչական շենքը նախկինում եղել է վթարային, վերակառուցման աշխատանքների նախագծանախահաշվային փաստաթղթերում կատարվել են փոփոխություններ` շենքի հուսալիությունն ու սեյսմակայունությունն ապահովելու համար ուժեղացման լրացուցիչ միջոցառումներ են նախատեսվել: Առաջարկվում է ավարտման ժամկետ սահմանել մինչև 2016 թվականի սեպտեմբերի 1-ը ներառյալ:
 ՀՀ ՖՆ Դիլիջանի ուսումնական կենտրոնի վերակառուցման աշխատանքների 2013 թվականի հունիսի 17-ի N ՊԵԿ-ԲԸԱՀ-ԱՇՁԲ-1/1 և 2014 թվականի  օգոստոսի 26-ի N ՀՀ-ՖՆ-ԲԸԱՀ-ԱՇՁԲ-2 պայմանագրերով նախատեսված է իրականացնել հիմնական համաշինարարական և ինժեներական ենթակառուցվածքների շինմոնտաժային աշխատանքները: 
Նախագծանախահաշվային փաստաթղթերում կատարված փոփոխությունների արդյունքում  անհրաժեշտություն է առաջանում նվազեցնել 2013 թվականի հունիսի 17-ի N ՊԵԿ-ԲԸԱՀ-ԱՇՁԲ-1/1 պայմանագրով նախատեսված 
- շինարարական աշխատանքներից` 224 486 000 ՀՀ դրամ,

· տեխնիկական հկողության ծառայություններից` 1 930 500 ՀՀ դրամ,

· հեղինակային հսկողության ծառայություններից` 121 000 ՀՀ դրամ, 
· ընդամնեը` 226 537 500 ՀՀ դրամ, իսկ
      2014 թվականի  օգոստոսի 26-ի N ՀՀ-ՖՆ-ԲԸԱՀ-ԱՇՁԲ-2 պայմանագրով նախատեսված շինարարական աշխատանքներից` 10 155 000 ՀՀ դրամ:
Նվազեցված գումարներն ուղղվում են նախագծանախահաշվային փաստաթղթերի կազմմանը և ՀՀ ՖՆ Դիլիջանի ուսումնական կենտրոնի վերակառուցման նոր աշխատանքների ֆինանսավորմանը:



	2. Կարգավորման նպատակը և բնույթը

ՀՀ ֆինանսների նախարարության Դիլիջանի ուսումնական կենտրոնի վերակառուցման աշխատանքների համար նախատեսված ֆինանսական միջոցների արդյունավետ վերաբաշխում: 


	

	3. Նախագծի մշակման գործընթացում ներգրավված ինսիտուտները, անձինք և նրանց դիրքորոշումը

   Նախագիծը մշակվել է ՀՀ ֆինանսների նախարարության աշխատակազմի կողմից:
4. Ակնկալվող արդյունքը

ՀՀ ֆինանսների նախարարության Դիլիջանի ուսումնական կենտրոնի շահագործման հանձնման ապահովում:




            ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ 

ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N  1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ,  ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ 

«Հայաստանի Հանրապետության 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ և լրացումներ կատարելու, գնման պայմանագրերում փոփոխություններ կատարելու և գնման գործընթացը կազմակերպելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:


        ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ 

ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N  1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ,  ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Հայաստանի Հանրապետության 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ և լրացումներ կատարելու, գնման պայմանագրերում փոփոխություններ կատարելու և գնման գործընթացը կազմակերպելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում: 

